
II. О*. Ծսայսւճ 

ձԱՅԱՍՏԱՆՒ ՊԱՏՄԱԿԱՆ ԹԱՆԳԱՐԱՆՒ ЙРПЪЯЬ ԱՊԱՐԱՆՋԱԱԵՐԸ 
Հայաստանի պետական պատմական թան գա բան ի հարուստ ֆոնդերում 

պահպանվում են բրոնզե մի քանի հարյուր ապարանջաններ, որոնք հայտնա-

բերվել են պատահականորենр պեղումների ժամանակէ 

Դրան ցից հնագույններր հայտնաբերվել են Լճաշենի պեղումներից և վե-

րաբերվում են վաղ բրոնզե ժամանակաշրջանին*, իսկ հիմնական մասը՝ 

մ. թ, ա. 13—4-րդ դարերին։ Ապարանջանների մի մասը նկարագրված Է ու-

սումնասիրողների աոանձին աշխատություններում և հոդվածներում, սակայն 

մեծամասնությունը մինչև այժմ մնացել կ առանց կարգավորման և հրա -

տարակմ ան։ 

Ւրանր ըստ իրենց արտաքին տեսքի բաժանվում են հետևյալ տիպերի. 

կ ե ռ ա ց վ ո ղ ծ ա յ ր ե ր ո վ ա պ ա ր ա ն ջ ա ն ն ե ր Ո38 հատ), ամենամեծ խումբն են 

կազմ ում և բաժանվում են 4 տարբերակի։ 

Առաջին տարբերակը բաղկացած Է 82 ապարանջաններից, պատրաստված 

Է բրոնզե լարից, կտրվածքում կլոր Լ կամ կիսակլոր։ Ծայրերր կտրված են, 

կամ թեթև սրած, իրարից հեռու։ Տրամագիծը 4 —11 սմ Էքաշը 4 — 92 գրամt 

սրանք հայտնաբերվել են հիմնականում Լճաշենում, Աստղաձորում (աղյու-

սակ 1, նկ. 2 ) , Մուխ անում (աղյուսակ 1, նկ. 10), Ցամաքաբերդում, րասար-

գեչարում, Թաքիայում, Ւջևանում, Նոյեմբերյանում (աղյուսակ 2, նկ. 5)r 

Օւզուն թալայում, Քաղսիում, Ալավերդու մ, Եղեգնուտում, Թագավորանիս-

տում, Սանահինում, Ս տեփ ան ավան ում (աղ. 1, նկ. 3, 6, աղյուսակ 5, նկ* 4 

13), Փարպիում, Գոլովինո յում, Մեղրիում, Ղափանում (աղ. 5, նկ. 12), Կարմիր 

բլուրում, Էլարում (աղ. 3, նկ. 5 ) , Ջրառատում, Ոսկեվազում, ՂրղՒՒտ ^ V՛ 

միածնի թանգարանից3/ 

Երկրորդ տարբերակը բաղկացած է 30 ապարանջաններից, որոնք առաջին 

տարբերակի ապարանջաններից տարբերվում են տափակ ծայրերով, որոշ 

չափով նմանվելով օձագլուխ ապարանջաններին։ Տրամագիծը տատանվում է 

4 սմ մինչև 8,5 սմ, քաշը 5—68 գրամ։ Հայտնաբերված են էձաշենից, Յամա՛ 

քաբերդից, Մուխանից, Այրիվանքից, Աստղածորից, Բասարգելարից, Դիլիջա-

նից, Գոլովինոյից, ճամբարակից, Ղրղիից> Այրումից, Հաղպատից (աղ. 1, 

նկ. 7 ) , Ուզունլարից, Լենինականիդ, Բջնիից, Կարմիր բլուրից, Ջրառատից 

(աղ. 1, նկ. 9, աղ. 2, նկ. 6, աղ. 3, նկ. 6, աղ. 4, նկ. 7) և Աթարբեկյանից։ Փ 

\ ՝ ՝ 

1 Պեղումները կատարել է 2. Հ. Մնացական յան ը, նյութերը չեն հրատարակված» 

2 Բոլոր ապարանք անների քաշը բերված է ըստ տիպերի և տարբերակների Л* / աղյուսա-

կում ւ 

3 էջվի ածն ի նախկին թանգարանի ժողովածոձերը 30-ական թվականներին հանձնվեք Ւ, 

պետական պատմական թանգարանէ Այս հավաքածուում կան համարյա բոլոր տեսակի ապա-

րանջանները, սակայն մենք դրանք չենք նշումt Այստեղ և հետագայում նշվող 5-րդ աղյուսակը,. 

<(րը գտնվում ( մեր ձեոյԱ, տակ, չենք հրապարակումէ 

Երրորդ տարբերակը բաղկացած է 20 ապարանջաններից, որոնք նման են 

առաջին տարբերակին, կենտրոնական մասում մի թեթև սեղմված են ու ձվաձև։ 

Տրամադիծր տատանվում է 6,5 սմ մինչև 11 սմ, քաշը 7—35 գրամ։ Հայտնա-

բերված են Աստղածորից (աղ* 1, նկ. 5 ) , Բասարգեչարից, Կարմիր թ լուրից, 

Մ ու խանաթ թափայից, Քաղսիից, Մեղրիից, Ալա վերդուց, Ստեփ անավանից 

(աղ. 1, նկ. 3—4), Լենինականից և էջմիածնից։ 

Աղյուսակ 1 

Չորրորդ տարբերակր բաղկացած է վեց ապարանջաններից, որոնք նման 

են առաջինին, աչքի են ընկնում ծայրերի լայն հեռավորությամբ, որը Համար-

յա տրամագծի է կազմում։ Տրամագծի տատանումը 6—10 սմ, Քա2Ը 

8—35 գրամ։ Դրանք Հայտնաբերվել են Ար թիկում, Ստեփ ան ավան ում (մեկա-

կան օրինակի մյուսների տեղր անհայտ է։ 

Քննարկվող ապարանջանների տիպը գոյություն է ունեցել երկար ժամա-

նակ, դրանց թվագրական սահմանները ճշտելու Համար մեծ նշանակություն 

ունի Մուխանաթ թափայում գտնված ապարանջանը, որի Հետ մեկտեղ գտնվել 

է գունազարդ խեցեղեն (ՀՊԻ, 1439/420), սակայն դրա ճիշտ թվագրումը դըմ-

վարացել է նրանով, որ նույն շերտում գտնվել են երկաթյա առարկաներ։ 

Նույնանման ապարանջաններ Հայտնի են Թազաքենդի Հավաքածուից, որը 

թվագրվում է մ. թ. ա. 13-րդ դարով*։ 

Ապարանջանների թվագրումը ճշտվում է այնպիսի Հուշարձաններով, ինչ-

պիսիք են ԹաքիանՏ և Ալավերզին մ. թ. ա. 2-րդ Հազարամյակի վերջը, Լճա-

4 Պահվում են Վրասաանի պետական թանգարանում։ 

5 А. А. М а р т и р о с я н , Т. С. Х а ч а т р я н , Комплекс изделий из Такиа. Иэв. АН 
АрмССР, № 11, 1959, стр. 93. 



Հայաստանի ՛պատմական թ ա ն գ ա ր ա ն ի բրոնզե ապարան с ւ ՚ ւնները УХ 

շեէւը (միայնակ դամբարան), Աս տղա ձորը է Մուխ անը, Զոլաքարը, Այրիվան-

ՔԸ » որոնք թվագրվում են վաղ ուրարտական ժամ անակաշրջան ով, Կարմիր 

բլուրը, Գոլովինոն7, Աթարբեկյանը*, Ց ամ աք ա բերդը և P ասարդ եչարը^, որոնք 

թվագրվում են մ* թ, ա* 7-րդ դ., Ջրառատը, որը թվագրվում Է վաղ Հայկական 

ժ ամանա կա շրշան ո վէ 

Այսպիսով, Հետազոտվող ապարանջանների վերոհիշյալ տիպը լայն տա-

րածում Է ունեցել Հայաստանում և իր գոյությունը պաՀպանել Է (եթե չՀտշ-

վենք Մուխանաթ թափայի ապարանջանը (13—4~ԲԴ Դ՝)։ 

Մ ո տ ե ց ո ղ ծ ա յ ր ե ր ո վ ա պ ա ր ա ն ջ ա ն ն ե ր ը (42 օրինակ) կտրվածքում կլորեն 

և. ձվաձև, իսկ մոտեցող ծայրերի միջև ունեն արանք։ 

Րրենց տեսքով բաժանվում են երկու տարբերակի։ 

Առաջին ր բաղկացած Է 31 ապարանջաններից, որոնց ծայրերը Հարթ կտըր-

ված են և շփվում են իրար։ Տրամագիծը 4,5—8,5 սմ, քաշը 5—85 գրամ։ 

Գտնվել են Լճպշենում, Կամոյում, Մուխ ան ում, Ջրառատում, P ա и արգեչա-

րում, Рջնի ում, Աթ ար բեկ յան ում, Ц ի ր ո վա կան ո ւմ , Սան աՀինում, Գ եղա րոտ ում, 

(աղ* 1, նկ* 11) և Շամշադինում։ 

Երկրորդ տարբերակը բաղկացած Է 11 ապարանջաններից, որոնք առա-

ջինից տարբերվում են թեք !լտրված և իրար վրա նստած ծայրերով։ Տրամագի-

ծը 5,5—6,5 սմ, քաշը 8—33 գրամ, գտնվել են Կամոյում, Մուխանում, ՀԷոլաքա-

րում, Рши արգե չարում, Ս տե էի ան ավանում (աղ* 5, նկ. 13), Հաղպատում, Մեղ-

րիում, Ւջևանումէ Քննարկվող տիպի ապարանջաններն ընդգրկում են Համարյա 

նույն տերիտորիան և ժամանակաշրջանը։ Քանի որ այս խմբում չկան Ջրառա-

տի վաղ Հայկական ապարանջաններ, ապա մենք կարող ենք դրանք թվագրել 

մ* թ* ա* 13—6-րդ դարերով 

Օ ղ ա կ ա ձ և ա պ ա ր ա ն ջ ա ն ն ե ր ը բաղկացած են 25 միացող փակ օղակներից, 

որոնք ունեն կլոր կամ ձվաձև կտրվածք, երկուսի վբա կան թեք քերթիկներ և 

ձվաձև զարդ։ Տրամագիծը 6,5—8 սմ, քաշը 14—39 գրամ։ Գտնվել են Պ՝իլիշա~ 

նից, Ռետկին լագերից, Գոլովինոյից (աղ* 5, նկ* 8 ) , Խրտան ո ցից (աղ* 5, նկ* 7 ) , 

Ս տեփ ան ավան ի ց (աղ* 5, նկ* 9—П ), Թումանյանից, Սևանից, Կամոյից և 

Շամշադինից։ Թվագրվում են Ռետկին լագերի, Գոլովինոյի և Խրտանոցի ժո-

ղովածուներով մ* թ* ա* 9—6-րդ դ*։ 

Ի Ր ա ր վ ր ա ա ն ց ն ո ղ ծ ա յ ր ե ր ո վ ա պ ա ր ա ն ջ ա ն ն ե ր ը գլխավոր խմբերից են, 

ունեն երկու տարբերակի 

Առաջին տարբերակը բաղկացած Է 56 ապարանջաններից, որոնք պատ-

րաստված են կլոր և կիսակլոր կտրվածք ունեցող բրոնզե լարերից. սրանց 

ծայրերր կտրված են կամ թեթևակի սրված և անց են կացված մեկր մյուսի 

վրա։ Տրամագիծը 4 —10 սմ, քաշը 5—129 գրամ, Համարյա բո/որը զրկված են 

6 Т . С . X а ч а т р я н, Р а с к о п к и в А й р и в а н к е , И з в . А Н А р м С С Р , № 12, 1957. стр . 95. 
7 А. А . М а р т и р о с я н , Р а с к о п к и в Г о л о в и н о , Е р е в а н , 1954, т а б л . V — V I . 

8 А. О. М н а ц а к а н я н , Р а с к о п к и м о г и л ь н и к о в у сел. А т а р б е к я н . К С И И М К , вып.՝ 

60, 1955, с т р . 37 . 
9 А. О. М н а ц а к а н я н , А р х . н а х о д к и у сел. Б а с а р г е ч а р . К С И И М К , вып. fiO, стр . 50. 
ю А. О. М н а ц а к а н я н , Г . А . Т и р а ц я н, Н о в ы е д а н н ы е о м а т е р и а л ь н о й куль-

т у р е д р е в н е й Армении. « И з в е с т и я * А Н А р м С С Р , № 8, 1961, стр . 73. 
11 А. А. М а р т и р о с я н , Р а с к о п к и в Г о л о в и н о . 

Նախշերից, միայն մի քանիսի ծայրերը զարդարված են նախշերով։ Գտնվել են 

Կամոյում, Այրիվանքում (աղ. 1, Նկ. 12), Զոլաքարում, Բասարդեչարում, Կար-

միր րլուրում, Նոր Արեշում, Բշնիում, Ստեփանավանում (աղ. 4, նկ. 3 ) , Կո-

րերում, Աթարրեկ յանում, Ալավերդում, Բ՛ում անյանում, Լենին ականում, Ջրա-

ռատում։ 

Երկրորդ տարբերակը բաղկացած է 10 ապարանջաններից, որոնք առա-

ջիններից տարբերվում են նրանով, որ ծայրերը շրջանակի 7з~А9 ավելի 

անցնում են իրար վրա։ Տրամագիծր 4—8 սմ, քաշը 12—103 գրամ։ Գտնվել 

են Սևանում, Կամոյում, Բասարդեչարում, Դիլիջանում, Ռետկին լագերում, 

Ալավերդում (աղ. 1, նկ. 13), Աթարրեկ յանում (ադ. 4, նկ. 1)։ Այս ապարան-

ջանների ժամանակագրական սահմանները որոշվում են վաղ ուրարտական 

հուշարձաններով (Զո լաքար, Այրիվանք) և վաղ հայկական հուշարձաններով 

(Բասարգեչար, Աթարբեկյան, Ջրառատ) մ. թ. ա. 9—8-րդ, 5— Դ*։ 

I f . 1 - 3 
Աղյուսակ 2 

Կ լ ո ր ա ց վ ա ծ ծ ա յ ր ե ր ո վ ա պ ա ր ա ն ջ ա ն ն ե ր ը թվով երկուսն են, որոնք կտըր-

>1 ած քում կլոր են և ծայրերր վզնոցի նման կլո բացված։ Տրամագիծը 6—6,5 и մ, 

քաշը 6—100 գրամ։ Հայտնաբերված են ՀՀոլաքարից և թվագրվում 

են մ. թ. ա. 9—8 դդ.։ 

ե ր կ լ ա ր ա պ ա ր ա ն ջ ա ն ն ե ր ը 7 հատ են և բոլորն էլ պատրաստված են կլոր 

կամ կիսակլոր կտրվածք ունեցող բրոնզե լարից ու կենտրոնից իրար վրա 

ծալվել և ոլորվելով դարձել են ապարանջան։ Ծայրերը իրարից հեռու են։ Տրա-

մագիծը 6,5—8 սմ, քաշը 68—100 գրամ։ Հայտնաբերվել են Քաղսիից (աղ• 

2r նկ. 10—11), Մուխ անից (աղ. 3, նկ. 9 ) , Բասարգեչարից։ Սրանց թվագրումը 

կտվում է Մախան ի և Բասարգեչարի ժողովածուների ժամանակով և թվա-

յզրվռւմ 8—6 դդ. մ• թ. ա 

Ատամնավոր ապարանջանները ունեն չորս տարբերակ: 
Առաջինը բաղկացած է 20 ձուլված ապարանջաններից, որոնք հարթ են 

՛ներս ի կողմից, իսկ արտաքին երեք կողմերից ծածկված ատամնավոր ելուստ-

ներով։ Նրանց մի մասը ամբողջ երկարությամբ Հավասար տրամագիծ ունի, 

իսկ մյուսների ծայրերը լայն և տափակ են։ Այդ խմբին ենք միացնում չորս 

օղակավոր ապարանջանները, որոնք ունեն նույնանման ատամնավոր մակե-

րես։ Դրանց տրամագիծը 5—9 սմ, քաշը 12—180 գրամ։ Գտնվել են Ոսկեվա-

զում, Արմավիրում, Նռնուսում, ՀԼոլաքարում (աղ* 3, նկ, 4 ) , Կամոյում (աղ* 

3, նկ. 6 ) , Մ ո ւխ ան ում, 8 ամ աքաբերդում, Աթարբեկ յանում, Ջրառատում, Շամ֊ 

շադինում, Հաղպատում, Ստեփան ավանում (աղ* 3, նկ. 3) և Մեղրիում։ 

Երկրորդ տարբերակը բաղկացած է 22 ապարանջաններից, որոնք կրկնում 

են առաջինի ձևը, բայց տարբերվում են նրանով, որ արտաքին եզրերը ծածկ-

ված են ուղիղ կամ թեք քարթիկներով, որոնք ատամների տպավորություն են 

ստեղծում, դրանց տրամագիծը 6,5—12 սմ, քաշը 15—203 դրամ։ Գտնվել են 

Արմավիրում (աղ. 3, նկ. 3 ) , Կամոյում, Մուխանում, Գոլովինոյում, Ստեփա-

նավանում, Ուղունլարում (աղ. 3, նկ. 1 )։ 

Աղյուսակ 3 

Երրորդ տարբերակը բաղկացած է 13 նույնանման ապարանջաններից, 

որոնք վերոՀիշյալներից տարբերվում են նրանով, որ արտաքին եզրերը զար-

դարված են եռանկյուն փոսիկներով, որոնք նույնպես ատամների տպավորու-

թյուն են ստեղծում։ Սրանց տրամագիծր Հասնում է 6—11 սմ, քաշր 19—266 

դրամ։ Գտնվել են Բջնիում, Կամոյում, Մուխանում (աղ. 3, նկ. 7 ) , Բասարգե-

չարում, Թուման յանում, Ալավերդում, Լենին ականում, ճամբարակում (աղ. 

3, նկ. 8) և Շամ շադինում։ 

Չորրորդ տարբերակը բաղկացած է երեք օղակաձև, ապարանջաններից^ 

Դրան ցից երկուսի վրա կան 17 ելուստներ, իսկ մեկի վրա՝ 6 Հատ։ Ելուստն երր 

ձևով փոքր ինչ տարբերվում են իրարից։ Ապարանջաններից մեկի ելուստները 

(գտնված Ուրմիայում) կիսագնդերի ձև ունեն, իսկ մյուս երկուսինը, որոնք 

գտնվել են Խրտանոցում, փոքր ինչ երկարավուն են։ Տրամագիծը 6—8,5 и մ է 

Տասնում։ 

Ատամնավոր ապարանջանների թվագրությունը որոշ չափով դժվարանում 

է նրանով, որ դրանց մի մասը Հայտնաբերված է պատահականորեն, զուրկ 

ուղեկցող իրերից։ Տարրերը Զոլաքա/ւի, Մուխանի, Գոլովինոյի, Ցամաքաբեր-

դի, Աթ արբեկյանի և Ջրառատի ժողովածուներն են, որոնց Հիման վրա սրանց-

կարելի է թվագրել 9—4 դդ.։ 

Տ ա փ ա կ ա պ ա ր ա ն ջ ա ն ն ե ր ը 22 են, ունեն երեք տարբերակ։ 

Առաջինին են պատկանում վեց ապարանջաններ։ Դրանք պատրաստված 

են Հաստ տափակ բրոնզե թիթեղից, որոնց Հեռացվող ծայրերը կլորացված 

են։ Ապարանջանների լայնությունը կենտրոնում Հասնում է 1—2,2 սմ ե 

փոքր ինչ նեղանում է ծայրերումг Արտաքին երեսները զարդարված են-

երկու֊ երեք գծից բաղկացած զիգզագներով և զարդով։ Տրամագիծը-

6—7,5 սմ, քաշը 15—167 գրամ։ Գտնվել են Նորաշենում, Թուման յանում, Սա֊ 

ն ահին ում (աղ. 2, նկ. 9) և Ս տեփ ան ավանում (ազ* 2յ նկ. 8)։ Այս նույն 

տարբերակին պայմանականորեն միացնում ենք երկու օղակաձև ապարանջան — 

ներ, որոնք նույնպես պատրաստված են բրոնզե տափակ թիթեղից։ Դրանցից 

առաջինը, որր գտնվել է Այրումում (աղ. 2, նկ. 11) զարդարված է իրար միաց-

ված սպիրալներով, որոնք եզրագծված են Հյուսածո զարդով։ Երկրորդը, որը 

գտնվել է Ալավերդում (աղ. 2, նկ. 10), նույնանման զարդ ունի, միայն այն 

տարբերությամբ, որ սպիրալների մեջ տեղավորված են գորտերի պատկերա-

քանդակներ։ 

Գորտերի պատկերաքանդակն երր Հայտնի են Լճաշենից, որտեղ Հայտնա-

բերված է գորտի փոքրիկ ոսկեձույլ քանդակԱզգագրական գրականության 

մեջ արտահայտված է այն կարծիքը, որ գորտը կապված է պտղաբերության Ա 

ջրի պաշտամունքի Հետ։ Այդ նույն պատկերացումը ունեցել են նաև Հայերը^։ 

Երկրորդ տարբե րակր բաղկացած է 15 ա պարան ջ աններիդ i որոնք պատ-

րաստված են բրոնզե նեղ թիթեղից և ունեն Հեռացող ծայրեր։ Համարյա բոլո-

րը զրկված են զարդերից։ Հանդիպում են միայն V ձևի օրնամենտներ և կարճ 

գծիկներ։ Տրամագիծր 4 սմ է, քաշը 7—65 գրամ։ Դրանք գտնվել են Կամոյում, 

Աստղածորում, Ցամ աքաբերդում (աղ. 2, նկ. 7 ) , էլարում, Pջն ի ո ւմ, Ջրառա-

տում, Դիլիջանում, Կիրովականում և Ալավերդում։ 

Երրորդ տարբերակը ներկայացված է մեկ ապարանջանով, որը պատ-

րաստված է բրոնզե նեղ թիթեղից և ոլորված է Հինգ սպիրալաձև փաթաթովt 

Տրամագիծը 5,5 սմ։ Ծագումն անՀայտ է, ըստ երևույթին, այս ապարանջանը 

գտնվել է Ե. Լալա յան ի՝ Նոր Рш(աղետում կատարսւծ հին պեղումն երի ժամա-

նակ։ Նման ապարանջաններր թվա գրվում են Ստեփանավանի, Աս տ զաձո րի, 

Ջրառատի հավաքածուներով և վերաբերւէում են մ* թ. ա. 9—4-րդ դ.։ Ւսկ Ար-

մավիրից հայտնաբերված օղակաձև ապարանջանները, Համեմատելով Արթի-

12 А. О. М н а и а к а н я н , Лчашенские курганы, КСИИМК, вып, 65, 1961, рис. 24. 
13 Վ. Р դո յան, Երկրագործական պաշտամունքի մի քանի հետքեր հայերի մեշ, Աշխա-

տություններ պետական պատմական թանգարանի, հատոր i l l , էք 69i-

կից և Այրումից գտնվածների հետ, ըստ երևույթին, թվագրվում են մ. թ. ա » 
2 հազ. վերջով։ 

Օձագլուխ ապարանջանները կազմում են հիմնական խմբերից մեկը (118 

հատ) և բաժանվում են 7 հիմնական տարբերակներիք 

Առաջինը բաղկացած է 22 ձուլված ապարանջաններից։ Արանք կտրված-

քում կլոր բրոնղելարեր են, որոնց հեռացվող ծայրերը ղարգարված են օձերի 

մասսիվ գլուխներով։ 

Այս ապարանջանները աչքի են ընկում իրենց նուրբ ձուլվածքով, որը ման-

րամասնորեն վերարտադրում է օձի գլխի ձևը։ Մի քանի նմուշներ (բաց երա-

խով, բութ դնչով, կլոր քթանցքներով և ցցված ականջներով) հիշեցնում են 

այն առասպելական կերպարը, որը հետագայում հայկական իրականության 

մեջ վիշապ անունն է ստացել։ 

Այս ապարանջանները իրենց ձևով բաժանվում են երկու խմբի։ Առաջին 

խմբին վերաբերում են կիսակլոր, մասսիվ ապարանջանները, որոնց բոլոր 

մասերը որոշակի կերպով րնդգծված են։ Երկրորդ խմբին են պատկանում այն 

ա պա ր ան ջանն ե ր ը, որոնք ունեն ընդգծված կլոր աչքեր, ցցված հոնքոսկրներ և 

սրված քթեր։ Համարյա բոլորը գտնվել են ուրարտական կամ ժամանակակից 

այլ հուշարձաններիցճ Արին բերդից, Կարմիր Բէուրիցէ Նոր Արեշից, Մուխա-

նաթ թափ այի մոտի դամբարանից (աղ. 2, նկ. 1), Արմավիրից, Աստղաձո-

րից (աղ. 2, նկ. 3—4), Աթարբեկյանից (արծաթյա), Խզնաուզից (աղ, 2, նկ. 2)։ 

Տրամագիծր 6—11 սմ, քաշը 19—108 գրամt 

Երկրորդ տարբերակը բաղկացած Է 21 ապարանջաններից, որոնք պատ-

րաստված են կտրվածքում կլոր կամ կիսակլոր բրոնզե լարից և ունեն տափակ 

հեռացող ծայրերր։ Մի քանիսի արտաքին կողմը զարդարված են խաչաձևվող 

գծիկներով և W ձևի զարդով։ Ծայրերին կետերով նշված են աչքերը և քթանցքնե-

րը, որոնք հիշեցնում են օձի գլուխը։ Տրամագիծը 4,5—8 սմ, քաշը 4—104 

գրամ։ Գտնվել են Արին բերդից, Կարմիր բլուրից, Րջնիիցէ Աթարբեկյանիցէ 

Մուխ անից, Կամոյից, Աստղաձորից (աղ. 4, նկ• 11 — 12)է Բասարգեչարից, 

Օձունից (Ուզունլարից), Կորերից և Շամշադինից։ 

Երրորդ տարբերակը բաղկացած Է 3 ապարանջաններից, որոնք նման են 

առաջինին, բայց ունեն ատամնավոր իրան, գտնված են Նոր Արեշի ուրարտա-

կան կոլումբարիից։ Ղրան ցից միայն մեկն Է ամբողջական, որի տրամագիծն Է 

С,5 սմ, քաշը 39 գրամ։ Հետաքրքիր Է նշել, որ այստեղ, ինչպես նաև Կուրթա~ 

նից^5 գտնվել են ապարանջաններ, որոնք ունեն խոյաձե ծայրեր։ 

Չորրորդ տարբերակր բաղկացած Է 6 ապարանջաններից, որոնք պատ-

րաստված են անագից կամ բրոնզից, ունեն կլոր կտրվածք և բութ կամ սուր-

հեռացող ծայրեր։ Ծայրերը երկու կողմից զարդարված են և կլոր փոսիկներով, 

իսկ արտաքինից՝ գծիկներով, որոնք օձի գլխի տպավորություն են թողնում։֊ 

ՏրամագիծըՀ 4,5—7 սմ, քաշը 3—27 գրամ։ Գտնվել են Մուխանում, Յամա-

քաբերդում, Ջրառատում։ 

Հինգերորդ տարբերակր բաղկացած Է 4 մասսիվ ապարանջաններից, որոնք 

ունեն կիսակլոր կտրվածք և տափակ ալիքաձև հեռացող ծայրեր։ Ծ այրերը ար-

տաքին կողմից եզրագծված են հորիզոնական գծիկներով, իսկ ներս ի կողմիդ 

14 Հ. Մարտիրոս յան, Հ, Մնացական յան, նոր Արեշի ^ուրարտական կոլում--

բարին, ՀՍՍՌ ԳԱ «Տեղեկագիր№ 10, 1958, կ 66, աղ. lit 

Is Հ. Մարտիրոս յանի և Լ. Բարսեղյանի հավաքածուն, որ. չի հրատարակված։ 



Ս. Ա. Ьսայահ 

ռոմբաձև զարդերով, աչքերը դրված են կետերով։ Տրամագիծը 7—8 սմ, քաշը 

27—98 գրամ։ Գտնվել են Աստզաձորում, Աթ արբեկյանում, Ջրառատում։ 

Վեցերորդ տարբերակր ներկայացված է 2 ապարանջաններով, որոնցից 

ա ռաշին ր կիսակլոր կտրվածք ունի և հեռացվող ծայրերր զարդարված են 4 

կետերով, որոնցով նշվում են աչքերը և քթանցքները։ 

Երկրորդի ծայրերը համարյա միացվող են և զարդարված են մռութ ունե-

ցող ակնոցավոր օձի գլխիկներով։ Վզի վրա յով անցնում են 6 շարք M ձև գծա-

զարդ։ Տրամագիծը 5,5 սմ, գտնվել են Իջևանում*®։ 

7-րդ տարբերակը բաղկացած է 60 ամբողջական և կոտրտված ապա-

րանջաններից, որոնք պատրաստված են կլոր կամ կիսակլոր բրոնզե լա-րից* 

Հե ոացվող ծայրերի վրա կան գծիկներ։ Բոլորն էլ կենտրոնում մի փոքրիկ կո-

րություն ունեն։ Տ րամ ագիծր 5,5 — 9 սմ, քաշր 4—16 գրամ։ Գտնվել են Կարմիր 

բլուրում (քաղաքային մաս), Աթ արբեկյանում, Բ ջնի ում, Աղբաշում, Գառնիում, 

Ղվինում, Անիում և Ջ ր առա տում։ 

Այս ապարանջանները համեմատվում են Աքեմենյան կուլտուրական աշ-

խարհի ոսկե ապարանջանների հետ, որոնք հայտնի են Ամոլ Գար յան գանձից 

Հ 5 ֊ ր դ դար), Սուզայից (4-րդ դար) և Կիպրոսից ( 5 — դ դ . ) ^ ։ 

Այս տիպի ապարանջանների թվագրությունը առանձին դժվարություն չի 

՛ներկայացնում։ Նրանք բոլորն էլ գտնվել են ուրարտական կամ նրանց ժամ ա ֊ 

1 6 С. А. Е с а я н. Арх. находки близ поселка Иджеван, «Известия» АН АрмССР, 
J4fi 4, 1961,՛ стр. 79. рис. 7. 

17 А. О. М н а и а к а н я н, Г. А. Т и р а ц я н, ук. соч., стр. 73. 



Հայաստանի ՛պատմական թանգարանի բրոնզե ապարան с ւ՚ւնները УХ 

՜հակակից հուշարձաններից և թվագրվում են մ. թ. ա. 9—6-րդ դդ.։ Բացառու-

թյուն են կազմում վեցերորդ և յոթերորդ տարբերակների ապարանջանները, 

որոնք ունենալով օձագլուխ ապարանջանների ձև, խիստ ձևափոխվել են և 

բնորոշ են վաղ հայկական ժամանակաշրջանին, ուստի թվագրվում են մ, թ. ա* 

6-—4-րդ դարերովt 

Անկ ասկած, օձագլուխ ապարանջանները կապված են օձի պաշտամունքի 

հետ, որը տարածված Էր աշխարհի բոլոր ծայրերում, այդ թվում և Հայաստա-

նում։ Օձի այնպիսի ունակությունները, ինչպիսիք են սեղմողական ուժը, մաշ-

կազերծ լինելը, երկարակեցությունը և նրա թունավորելը համոզել են նախ-

նադարյան մարդուն, որ օձը հատուկ կարգի Էակ Է, ե նրան ներփչել օձի ան-

մահության գաղափարըէ 

Օձի պտղաբերության հատկությունը և նրա առնչակցությունը սեռա-

կան կյանքի հետ նկատվում Է նաև այն բանում, որ նա նմանություն ունի ֆա-

չուսի հետ։ Հաշվի առնելով այս պարագան, հասկանալի Է դառնում օձի հսկա-

յական դերը ֆալուսի պաշտ ամ ունքի մեջ։ 

քրոմըսւձև կարվածքով սայաոսնփսւններբ 14 հատ են, բաժանվում են երեք 
•in արբ երակի է 

Առաջին տարբերակը բաղկացած Է 5 ապարանջաններից, որոնք ռոմբաձև 

կտրվածք ունեն և հեռացվող ծայրեր։ Մի քանիսի եզրերը զարդարված են մեկ 

կամ երկու գծից բաղկացած քերթիկներից, տրամագիծը 4,5 — 7,5 սմ, Քա2Ը 

'20— 75 գրամ։ Գտնվել Է Այրիվանքից, Գոլովինոյից, Բասարգեչարից, Լենինա-

կանից։ 

Երկրորդ տարբերակր բաղկացած Է 7 ապարանջաններից, որոնք նույնա-

նման կտրվածք ունեն և մոտեցող ծայրեր։ Նրանցից մի քանիսը զարդարված 

են քերթիկներով և եռանկյունաձև փոսիկներով։ Տրամագիծը 5,5—7,5 սմ, քաշը 

16—70 գրամ։ Դրանցից երկու ապարանջան կենտրոններում մասսիվ են և ծայ-

րերի մոտ նեղանում են։ Գտնվել են Գե ղարոտում , Ալավերդում (աղա 

3, նկ* 12 և աղ* 4, նկ, 5 ) , Բջնիում և Բասարգեչարում: 

Երրորդ տարբերակր բաղկացած Է երկու ապարանջաններից, որոնք ունեն 

նույնանման կտրվածք և մեկը մյուսի վրա անցնող ծայրեր։ Տրամագիծը 5,5— 

8 սմ, քաշը 13—52 գրամ։ Գտնվել են Կամոյից և Բասարգեչարիգ։ Ռոմբաձև 

ապարանջանները թվագրվում են Գեղարոտի և Բասարգեչարի հավաքածուների 

հիմ ան վրա մ. թ* ա. 13֊րդ—6-րդ դդ*։ 

Մ ա ս ս ի վ ա պ ա ր ա ն ջ ա ն ն ե ր ը 51 հատ են, իրենց ձևով նմանվում են վերոհիշ-

յալ մի շարք տիպերին, սակայն նրանցից տարբերվում են մեծությամբ, քաշով 

ե կոպիտ մշակմամբ, միայն մի քանիսը հարթ մակերես և զարդեր ունեն, ուս-

տի հարմար ենք գտնում սոսկ նշել նրանց տ իպ ապ ա տ կան ե լությունը։ 

Հեոացվող ծայրերով ապարանջանների թիվը 22 Է, տրամագիծը 8,5— 
12,5 սմ, քաշը 83—380 գրամ։ Գտնվել են Աստղաձորից (աղ* 4, նկ* 4), Կիրո-

վականից (աղ* 1, նկ. 1), Սանահինից, էճաշենից (միայնակ դամբարան 

մ. թ. ։ս* 1-ին հազ, սկիզբ) (աղ* 5, նկ, 3) և Անիից։ 

Մոտեցող ծայրերով ապարանջանները 21 են, տրամագիծը 8—12 սմ, քա-
շը 173—430 գրամ։ Գտնվել են Երևանից, Դվինից (աղ* 5, նկ* 1), Անիից (աղ* 

5, նկ. 6 ) , էլարից, Քաղսիից, Կամոյից, Ջոլաքարից, Ալավերդուց, Սանահինից, 

մ)ւզունլարից (աղ. 5, նկ. 5) ե Ստ եվ։ ան ավանից։ 

Օ ղ ա կ ա ձ և ա պ ա ր ա ն ջ ա ն ն ե ր ի թիվը 7 է, տրամագիծը՝ 7,5—10,5 սմ, քաշը 

108—170 գրամ։ Գտնվել են Ալավերդուց (աղ, 4, նկ, 6):, Այրումից, Ստեփա-

ն ավանից (աղ, 5, նկ, 2), Սանահինից, Եղեգնուտից, Շամշագինից և Ցամաքա-

բերդից։ 

Մասսիվ ապարանջանների թվագրումը ճշտվում է այնպիսի հուշարձան• 

ներով, ինչպիսիք են Աստղաձորը, Աոլաքարը, Լճաշենը, որոնց հավաքածու-

ներր վերաբերում են վաղ ուրարտական ժամանակաշրջանին, և 8ամաքաբեր-

դը, որը ուշ ուրարտական ժամանակաշրջանի է ( մ , թ, ա• 9—6-րդ դդ,)։ 

Անցյալ դարի վերջում, ֆրանսիացի հնագետ Ժակ դե Մ-որգանը կա լվար ում 

պեղել է մեծ քանակությամբ դամբարաններ։ Նա ապարանջանների վերաբեր-

յալ առաջ է քաշում մի հետաքրքիր տեսակետ։ Բոլոր ապարանջաններն իրենց 

նշանակությամբ նա բաժանում է երկու տիպիճ զարդարուն ապարանջանները 

համարելով զարդ, իսկ հա րթ, հատկապես մասսիվ ապարանջաններին հատ-

կացնում է փոխանակության էկվիվալենտի դեր։ 

Մորգանն այդ եզրակացությանր հանգեց այն բանից հետո, երբ դամբա-

րաններից մեկում հայտնաբերեց 8 մասսիվ ապարանջաններ՝ 4 կգ, 550 գ, ընդ-

հանուր քաշով։ Զուգահեռ անցկացնելով այդ քաշը առաջավոր ասիական 

հնագույն կշռաչափերի, հատկապես սիկղի հետ, Մ որդանը ստացավ 540 սիկղ^է 

Խմբավորելով մոտիկ քաշեր ունեցող ապարանջանները, նա ստացավ 20 խումբ, 

որոնց միջին քաշը սկսվում էր 16,400 գ և վերջանում 665 գ-ով։ Մ որդան ը միա-

ժամանակ գտնում էր, որ 8,200 ամբողջական գրամը առաջին խմբի ապարան-

ջանների քաշի կեսն է և հետևյալ բոլոր խմբերի՝ 16,400 գ, 25,200 գ, 32,000 դ%, 

39,900 գ, և այլն մինչև 665 գ հիմքը։ 

Խմբերի համեմատության միջոցով Մ որդանը գալիս է այն եզրակացու-

թյան, որ իր կողմից ստեղծված, այսպես կոչված Կովկասյան սՒկդի հիմքը 

հանդիսանում է մոտավորապես 8,400 գ։ 

Ա/ս տեսությունը ընդունե լ են մի քանի ուսումնասիրողներ, բա (դ 1954 թ., 

Գոլովինո յի ապարանջանները ուսումնասիրելով, Լ, Ա, Մարտիրոս յան ը հերքեէ 

է այն™։ 

Սույն աշխատանքր գրելիս մենք մեծ խնամքով կշռել ենք ավելի քան 400 

ապարանջան անկախ նրանց հարթ կամ անհարթ լինելուց։ Մեր ելա կետ ր 

հետևյալն էր, եթե վարպետները կարող էին պատրաստել ապարանջաններ որևէ, 

հատուկ քաշով, ապա նրանք այդպես կվարվեին և պաոռարուն ապարանջաններ 

պատրաստելիս։ Ստացված արդյունքները ստիպեցին կանգնել Մորգանի տե-

սակետի վրա։ Մեր ապարանջանների քաշը սկսվում է 4 գրամից և մեկական 

գրամ ավելանալով հասնում մինչև 54 գրամի, այնուհետև փոքր ինչ բացառու-

թյամբ, ավելանում է և հասնում 430 գ (տե՛ս աղ, 2)։ 

Ժակ դե Մորգանը գրում է, որ իր ապարանջանների հիմնական խմբերի 

քաշր եղել է 30—40 գ և 80—90 գ, այլ կերպ ասած՝ համաձայն իր տեսության 

կազմում է 5 և 10 սիկղ։ 

Մեր կողմից կազմած աղյուսակում ավելի քան 400 ապարանջաններից-

միայն 50-ը ունեն նշված քաշը, այսինքն ընդհանուր թվի '/в մաս/г։ Ժակ դե 

Մորգանը յուրակերպ է կազմել հիշյալ խմբերը, նրա սխեմայից (տես իր գրքի-

18 J . de M o r g a n . Mission sclentifique au Caucase, I էշ n o . 
1 0 A. A. M a p т и p о с я н, Раскопки в Голо вино, стр. 80. 



Հայաստանի ՛պատմական թանգարանի բրոնզե ապարան с ւ ՚ ւնները УХ 

Ապարանջանների քաշն (գրամներով) ու. բանակը 

Կշիոլt ՝fi անակը Կշիոը г անակը 
1 

՛Ր ան ա կ ը կշիոը ՛Բանակը Կշիոը ՝fiանակը 

' 4 3 30 5 60 2 108 1 205 1 
5 8 31 2 • 61 3 111 1 210 1 
6 4 33 8 64 2 115 2 226 1 
7 7 34 2 65 5 119 1 233 1 
8 13 35 1 68 4 122 2 245 
9 10 36 4 70 5 123 2 258 1 

10 9 37 1 73 1 125 2 263 1 
11 8 38 5 75 4 126 2 2/0 1 
12 14 39 4 76 1 127 2 276 1 
13 7 40 2 79 I 131 1 293 2 
14 5 41 1 80 2 141 1 308 2 
15 9 42 3 81 1 147 1 313 2 
J 6 4 43 2 82 2 150 2 3 , 5 1 
17 11 44 1 83 2 156 1 321 1 
18 9 45 7 86 1 157 1 380 1 
19 6 46 2 88 1 167 1 413 1 

:20 9 47 2 90 2 1^8 1 430 1 
21 1 48 2 92 1 170 1 
22 6 49 2 95 1 173 1 
23 3 50 3 96 1 175 2 
24 6 51 1 98 1 177 1 
25 3 52 4 100 3 180 2 
26 6 53 3 101 1 184 1 
27 12 54 4 102 1 190 4 
28 2 56 2 104 1 202 1 
29 1 58 1 105 1 203 1 

110 էջը) երևում է, ո;ր առաջին խումբը բաղկացած է 7 ապարանջանից, 

՛երկրորդը երրորդը\ 6-ից, իսկ Լոբբորդըճ 19 ապարանջանից։ 

Այգ խմբերից միայն 17, 25, 33, 42 գրամանոց ապարանջաններն են 2—3, 

4—5 սիկղ կազմում, քանի որ մյուս ապարանջանները սիկղերի չեն բաժան֊ 

մ ո ւմէ 

Մեզ թվում Է, որ խմբավորելով մինչև 19 ապարանջան կարելի Է ստանալ 

ցանկացած միջին քաշը, որը մոտավոր ճշտությամբ բաժանվի 8,4 դ՛իէ 

Այգ պարզ երևում Է Մորգանի կողմից կազմած մի այլ աղյուսակից (իր 

գրքի 112 Էջում), որտեղ սիկղը կշռում Է 8,37 գ—8,40 գ և 13 գ։ Վերցնելով 

8,4 գ, որպես սիկղի Հիմք և ստուգելով ավելի քան 70 ապարանջան, որոնք 

ունեին 100 գ և ավել քաշ, մենք պարզել ենք, որ միայն 7 ապարանջանի քաշն 

Է մոտավոր ճշտությամբ բաժանվում սիկղի քաշինէ 

Նշված ապարանջանները իրենց Հիմքում չեն ունեցել կշռային չափանիշ, 

որովՀետև նրանց քաշը մեծանում Է մեկ կամ մի քանի գրամ տարբերությամբ 

(տե'и աղ* 2)t 

Մեր կարծիքով Մորգանը ճիշտ Էր միայն մի Հարցում, որ ապարանջաննե-

րը եղել են Էկվիվալենտ, ոչ կշռաքարերի, ինչպես կարծում Էր նա, այլ պատ-

րաստի առարկաների։ 

Այգ ապարանջանն ե րը, ինչպես նաև սակրերը, տապառները, բբի^երը, 

վզնոցները, որոնց կշիո.ը դեր չի խաղում, Հանդիսացել են փոխանակման մի-

ջոց երկրագործական և մ՛ետաղագործական շրջանների միջելէ 

20 А. А. И e с с e н. К вопро су о древнейшей металлургии меди на Кавказе. Изв. 
ГАИИМК, вып. 120, стр. 157—158. 

Այսպիսով, Էնեոլիթ յան ժամանակաշրջանից սկսած առաջ են գալիս ապա֊՝ 

րանջաններր։ Վաղ և միջին բրոնզի շրջանում (չհաշված Մուխանաթ թափայից 

գտնված թվագրման տեսակետից կասկածելի ապարանջան ր յ , նրանք բացա-

կայում են, որը բացատրվում Է այգ ժամանակաշրջանի հուշարձանները քիչ 

պեղելու հանգամանքով։ 

Ապարանջանները նորից հանգես են գալիս ուշ բրոնզի ժամ ան ա կաշըր-

ջանում և լայն տարածում են ստանում մ . թ. ա . 1 հազարամյակի սկղբին և 

իրենց գոյությունը պահպանում են մինչև քննարկվող ժամանակաշրջանի վեր-

ջը ( մ . թ. ա. 4-րդ դարբ 

Գտնված ապարանջանների վայրերը ապացուցում են, որ նրանք տարած--

ված են եղել ամբողջ Հա յաստ անում, սակայն այժմ դեռևս փաստեր չկան լո--

կալ տարբերակներ առանձնացնելու համար։ 

Րրենց արտաքին տեսքով ապարանջանները բաժանվում են 7 տիպերի,-

որոնք, ժամանակագրական փոքր ինչ տարբերությամբ, գոյություն են ունեցեք 

միաժամանակ։ Ապարանջանների մի մասը (օձագլուխները, ֆալուսի ծայրերով 

և գորտի պատկերով) ո ւնեցել Է ռիտուալ նշանակություն։ 

Ապարանջաններր միաժամանակ հանդիսացել են փոխանակման առար-

կաներ, չունենալով, սակայն, իրենց հիմքում կշռային Էկվիվալենտի նշանա-

կություն։ 

С. А. Есаян 

БРОНЗОВЫЕ БРАСЛЕТЫ ГОС. МУЗЕЯ АРМЕНИИ 

( Р е з ю м е ) 

В богатых фондах Гос. исторического музея Армении хранятся не-
сколько сот браслетов. Древнейшие из них представлены из раскопок 
Лчашена, комплексы которых относятся к периоду ранней бронзы. 
Основная же их масса относится к XIII—IV вв. до н. э. Определенная 
часть браслетов была описана в общих работах и статьях, а огромное 
большинство до настоящего времени остается без систематизации. В 
настоящей статье мы ставим целью дать типологию браслетов, уточнив 
хронологические границы бытования и распространения каждого типа 
и их назначение. 

Повидимому часть браслетов была эквивалентом для обмена, так 
же как и секиры, мотыги, топоры, шейные гривны, вес которых не и^рал 
роли при обмене. 

Часть браслетов (змеиноголовые, с фаллическими концами и с изо-
бражением лягушек) была связана с культом весеннего пробуждения 
природы и плодородия. Основная же масса их служила предметами 
украшения. 


